
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՍԱՀՄԱՆԱԴՐԱԿԱՆ
ՕՐԵՆՔԸ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԴԱՏԱԿԱՆ ՕՐԵՆՍԳԻՐՔ» ՍԱՀՄԱՆԱԴՐԱԿԱՆ ՕՐԵՆՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»

Հոդված 1. «Հայաստանի Հանրապետության դատական օրենսգիրք» 2018 թվականի փետրվարի 7-ի ՀՕ-95-Ն սահմանադրական օրենքի (այսուհետ՝ Օրենսգիրք) 94-րդ հոդվածում.
1) 4-րդ մասում «մեծամասնությամբ» բառից հետո լրացնել «՝ բաց քվեարկությամբ» բառերը.
2) 5-րդ մասում «դատավորների թեկնածուների, ներառյալ՝» բառերը փոխարինել «ինչպես նաև դատավորների» բառերով, իսկ «, նշանակման ենթակա դատավորների թեկնածուներին Հանրապետության նախագահին առաջարկելու» բառերը հանել:

Հոդված 2. Օրենսգրքի 110-րդ հոդվածի վերնագրում «ցուցակի» բառից հետո լրացնել «կազմումը և» բառերը: 

Հոդված 3. Օրենսգրքի 115-րդ հոդվածում.
1) 1-ին մասում «Բարձրագույն դատական խորհուրդը Հանրապետության նախագահի նշանակմանն առաջարկելու նպատակով թեկնածու ընտրելիս» բառերը փոխարինել «Բարձրագույն դատական խորհրդի կողմից Հանրապետության նախագահի նշանակմանն առաջարկելու նպատակով Բարձրագույն դատական խորհրդի նախագահը.
2) 2-րդ մասում «Բարձրագույն դատական խորհուրդը Հանրապետության նախագահի նշանակմանը ներկայացնելու նպատակով թեկնածու ընտրելիս առաջարկություն չի ներկայացնում» բառերը փոխարինել «առաջարկություն չի ներկայացվում» բառերով.
3) 3-րդ մասում «խորհուրդը» բառը փոխարինել «խորհրդի նախագահը» բառերով:

Հոդված 4. Օրենսգրքի 117-րդ հոդվածի 1-ին մասը լրացնել հետևյալ բովանդակությամբ նոր նախադասություններով.
«Բարձրագույն դատական խորհուրդը չի առաջարկում դատավորի թեկնածությունը, եթե այդ թեկնածության առաջադրմանը դեմ է քվեարկել Բարձրագույն դատական խորհրդի անդամների առնվազն կեսը: Բարձրագույն դատական խորհրդի անդամը կարող է «դեմ» քվեարկել միայն այն դեպքում, եթե գտնում է, որ խախտվել է թեկնածու ընտրելիս առաջարկություն ներկայացնելու հաջորդականությունը՝ այդ մասին ներկայացնելով հատուկ կարծիք՝ համապատասխան հիմնավորումներով:»:

Հոդված 5. Օրենսգրքի 127-րդ հոդվածում.
1) 1-ին մասում «Բարձրագույն դատական խորհուրդը Հանրապետության նախագահի նշանակմանն առաջարկելու նպատակով թեկնածու ընտրելիս» բառերը փոխարինել «Բարձրագույն դատական խորհրդի կողմից Հանրապետության նախագահի նշանակմանն առաջարկելու նպատակով Բարձրագույն դատական խորհրդի նախագահը.
2) 2-րդ մասում «Բարձրագույն դատական խորհուրդը Հանրապետության նախագահի նշանակմանը ներկայացնելու նպատակով թեկնածու ընտրելիս առաջարկություն չի ներկայացնում» բառերը փոխարինել «առաջարկություն չի ներկայացվում» բառերով.
3) 3-րդ մասում «խորհուրդը» բառը փոխարինել «խորհրդի նախագահը» բառերով:

Հոդված   6. Եզրափակիչ մաս և անցումային դրույթներ
1. Սույն օրենքն ուժի մեջ է մտնում պաշտոնական հրապարակման օրվան հաջորդող երրորդ օրը:
2. Սույն օրենքն ուժի մեջ մտնելուց հետո մեկամսյա ժամկետում Բարձրագույն դատական խորհուրդը քննարկում է մինչև սույն օրենքի ուժի մեջ մտնելը քվեարկված, սակայն բավարար թվով ձայներ չստացած դատավորի թեկնածուներին Հանրապետության նախագահին առաջարկելու հարցը:











ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ
«ՊԵՏԱԿԱՆ ՏՈՒՐՔԻ ՄԱՍԻՆ» ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

Հոդված 1. «Պետական տուրքի մասին» օրենքի 1997 թվականի դեկտեմբերի 27-ի ՀՕ-186 օրենքի 20-րդ հոդվածում լրացնել հետևյալ բովանդակությամբ 38.2-րդ և 38.3-րդ կետերով.
	«38.2.



	Վերաքննիչ դատարաններում դատավոր նշանակվելու համար առաջխաղացման ենթակա դատավորների թեկնածուների ցուցակի համալրման նպատակով ներկայացված դիմումի ստուգման համար
	բազային տուրքի 
քսանապատիկի 
չափով.


	38.3.



	Վճռաբեկ դատարանում դատավոր նշանակվելու համար առաջխաղացման ենթակա դատավորների թեկնածուների ցուցակի համալրման նպատակով ներկայացված դիմումի ստուգման համար
	բազային տուրքի 
քսանապատիկի 
չափով.»:



     	Հոդված 2. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:

